
     
 
 

ᑐᓴᒐᒃᓴᖅ 
 

ᓄᓇᓖᑦ ᐃᓚᐅᓂᖏᑦ ᐊᖅᑯᑎᒋᔭᐅᓗᑎᒃ ᐸᕐᓇᒍᑕᐅᔪᓐᓇᖅᑐᑦ 
ᑮᓇᐅᔭᓕᐅᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒥᑦ. 

 
ᐃᖃᓗᐃᑦ, ᓄᓇᕗᑦ (ᒪᐃ 19, 2000) - ᐃᑯᐱᒃᑐᕆᔨᒃᑯᑦ ᒥᓂᔅᑕᖓᑦ ᐲᑕ ᕿᓚᐅᕝᕙᖅ ᐊᒻᒪᓗ ᓄᓇᕗᒥ ᓄᓇᓖᑦ 
ᑲᑐᔾᔨᖃᑎᒌᖏᑦᑕ ᐊᖓᔪᖅᑳᖓᑦ ᑎᓂᔅ ᓚᐃᐊᓪ ᐅᖃᓚᐅᑦ ᐊᖅᑯᑕᐅᔪᓐᓇᕐᓂᖏᓐᓂᒃ ᑮᓇᐅᔭᓕᐅᕈᑕᐅᒐᓱᐊᖅᑐᑦ 
ᐊᐅᓚᓂᖃᑦᓯᐊᕐᓂᐊᖅᐸᑕ ᓄᓇᕗᑦᒥ ᑕᒪᒃᑯᐊ ᐱᕙᓪᓕᐊᑎᑕᐅᓗᑎᒃ ᓄᓇᓕᖕᓂ ᐊᒻᒪᓗ ᐃᑲᔪᖅᓱᖅᑕᐅᔪᑎᖏᑦ 
ᐸᕐᓇᒍᑕᐅᓯᒪᓗᑎᒃ. 
 
"ᕼᐊᒻᓕᒃᑯᑦ ᐃᑲᔪᖅᓱᐃᑦᑎᐊᖅᑐᑦ ᓄᓇᕗᑦ ᒐᕙᒪᖏᑦᑕ ᐱᓕᕆᐊᕆᒐᓱᐊᖅᑕᖏᓐᓂᒃ ᓴᖅᑭᑦᑎᔾᔪᑕᐅᓂᐊᖅᑐᓂᒃ 
ᑮᓇᐅᔭᓕᐅᕈᑎᒃᓴᓄᑦ ᐸᕐᓇᒍᑎᓂᒃ ᓄᓇᕗᒧᑦ ᑐᙵᕕᖃᑦᓯᐊᕐᓗᓂ ᓄᓇᓕᖕᓃᙶᖅᑐᓂᒃ," ᒥᓂᔅᑕ ᕿᓚᕝᕙ 
ᐅᖃᓚᐅᖅᑐᖅ. "ᒐᕙᒪᒃᑯᑦ ᒪᑐᐃᖅᓯᔪᖅ ᐱᓕᕆᖃᑎᒌᒍᑕᐅᓂᐊᖅᑐᓂᒃ ᐱᖃᑎᒋᓗᒋᑦ ᓄᓇᓖᑦ ᐊᒻᒪᓗ 
ᓇᓗᓇᐃᖅᓯᕗᖓ ᐱᓕᕆᖃᑕᐅᖏᓐᓇᕐᓂᐊᕐᓂᕋᓂᒃ ᑕᒪᓐᓇ ᐊᑐᖅᑕᐅᑎᓪᓗᒍ." 
 
ᒥᓂᔅᑕ ᕿᓚᕝᕙᖅ ᑲᑎᖃᑎᖃᓚᐅᖅᑐᑦ ᓄᓇᓖᑦ ᓯᕗᓕᖅᑎᖏᓐᓂᒃ ᐅᖃᐅᓯᖃᖅᑐᑎᒃ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ  
ᐱᕙᓪᓕᐊᑎᑦᑎᔾᔪᑎᒃᓴᓂᒃ ᐊᒻᒪᓗ ᐱᒋᐊᖅᑎᑦᑎᓪᓗᑎᒃ ᐅᖃᐅᓯᐅᓂᖓᓂᒃ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᑖᒃᑯᐊ ᓄᓇᓖᑦ 
ᕼᐊᒻᓕᖏᑦᑕ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖃᖅᑎᓪᓗᒋᑦ ᐃᖃᓗᖕᓂ.  ᐅᖃᓯᒥᑎᒍᑦ ᒥᔅᑕ ᕿᓚᕝᕙᖅ 
ᓇᓗᓇᐃᔭᐃᓚᐅᖅᑐᖅ ᐱᓕᕆᕕᖓᑕ ᓄᓇᓕᖕᓂ ᖃᓄᐃᓕᐅᕆᐊᕈᑎᒋᓂᐊᖅᑕᖏᓐᓂᒃ ᐃᑲᔫᑎᓂᒃ, ᑖᒃᑯᐊ $2.5-
ᒥᓕᔭᓐ ᑮᓇᐅᔭᑦ ᐃᑲᔪᖅᓱᐃᔾᔪᑕᐅᓂᐊᖅᑐᑦ ᓄᓇᓕᖕᓂ ᐱᓕᕆᐊᖑᔪᓄᑦ ᓄᓇᓕᖕᓂ, ᐃᓚᐅᓗᑎᒃ ᓴᖅᑭᑎᑕᐅᓂᖏᑦ 
ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᐱᕙᓪᓕᐊᑎᑦᑎᔾᔪᑎᒃᓴᑦ ᐸᕐᓇᐅᑏᑦ. 
 
"ᐱᓯᒪᒋᐊᖃᕋᑦᑎᒍ ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᐸᕐᓇᒍᑎᖃᑦᓯᐊᕐᓂᐊᕈᑦᑕ ᐱᕙᓪᓕᐊᑎᑕᐅᓂᖏᓐᓂᒃ ᓄᓇᓕᖕᓂ 
ᑮᓇᐅᔭᓕᐅᕈᑕᐅᔪᓐᓇᖅᑐᑦ ," ᒥᔅᑕ ᓚᐃᐅᓪ ᐅᖃᓚᐅᖅᑐᖅ.  "ᐱᕙᓪᓕᐊᑎᑦᑎᓂᖅ ᑕᐃᒪᓐᓇᐃᑦᑐᒥᒃ 
ᐱᓕᕆᖃᑎᒌᖕᓂᕐᒥᑦ ᐱᖃᑎᒋᓗᒋᑦ ᒐᕙᒪᒃᑯᑦ ᐱᒻᒪᕆᐅᖕᒪᑦ ᑕᒪᒃᑯᐊ ᓄᓇᓖᑦ ᐃᑲᔫᑎᓂᐊᖅᐸᑕ 
ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐸᕐᓇᑕᐅᑎᓪᓗᒋᑦ ᐊᕕᒃᑐᖅᓯᒪᓂᓕᒫᒧᑦ." 
 
ᒥᓂᔅᑕ ᕿᓚᕝᕙᖅ ᐃᓚᒋᐊᕆᓚᐅᖅᐳᖅ ᑖᒃᑯᐊ ᐃᑯᐱᒃᑐᕆᔨᒃᑯᑦ ᑮᓇᐅᔭᖅᑐᕐᓂᐊᖅᑐᑦ $1.6-ᒥᓕᔭᓂᒃ ᐃᑲᔫᑎᒋᓗᒋᑦ 
ᑮᓇᐅᔭᑦ ᓄᓇᓕᖕᓂ ᑮᓇᐃᔭᓕᐅᕈᑕᐅᔪᓐᓇᖅᑐᓂᒃ ᐱᕙᓪᓕᐊᑎᑦᑎᓂᕐᒧᑦ ᐃᖅᑲᓇᐃᔭᖅᑎᒃᓴᒥᒃ ᓄᓇᕗᑦ ᕼᐊᒻᓕᖏᓐᓂ 
ᐊᕐᕌᒍᐊᓂ 2000-2001.  

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ   
ᕕᓐᑎ ᕼᐊᓗᓇᓐ,  
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᔨ,  
ᓄᓇᕗᑦ ᒐᕙᒪᖏᓐᓂ: 

 (867) 979-5822 
 (867) 979-5833 

ᖃᕆᓴᐅᔭᒃᑯᑦ: whalonen@gov.nu.ca

